
К осени 1917 года на Урале возникла ситуация, похожая на события политической 

борьбы в центральных регионах страны – окончательный раскол эсеровской партии. Левые 

эсеры сблизились с большевиками, популярность которых в это время сильно возросла. 

Как свидетельствует уральская пресса, регион был активно включен в 

революционные события 1917 года. В сложившейся ситуации наиболее остро развернулась 

партийная борьба между радикальными партиями, всегда имевшими популярность среди 

населения Урала. На первых этапах революции 1917 года партия социалистов 

революционеров имела широкую поддержку, несмотря на развитость промышленного 

сектора. В целом большинство уральцев, как и в других регионах России, были сельскими 

жителями, и программа решения аграрного вопроса, предложенная эсерами, была близка их 

настроениям и образу жизни. Популярность ПСР была на начальном этапе революции 1917 

года значительно выше, чем у большевиков, однако из-за просчетов лидеров эсеровской 

партии, в частности раскола внутри эсеровской партии, а затем распада на несколько идейных 

течений, она не смогла избавиться от конкуренции и сосредоточить в своих руках контроль за 

революционным процессом.  

I Петр Қазақ жерінің Ресей империясының күшеюіне ықпалын өте жоғары бағалап 

Қазақстанды «кілт пен қақпа» деп жоғары бағалағаны бәрімізге белгілі жағдай болып 

табылады. Ресей үкіметі қазақ жерін өзіне қосқаннан кейін тікелей экономикалық сауданы 

қазақ хан-сұлтандары мен беделді адамдарының көмегіне сүйенгені белгілі. Кіші жүз жері 

көбіне Хиуамен сауда үшін қолайлы болса, Орта жүз жері арқылы Ұлы жүзбен, Қоқан, Хиуа, 

Бұхар хандықтарымен, Жоңғар мемлекетімен, Қытаймен арадағы сауданы жүргізудегі 

потенциалы өте жоғары болған болатын. 

Қаракесек билері Қазыбек пен Дүйсенбай би 1737 жылы маусымда өз елшілері 

Құдайшүкір Хангелдин мен Ішдәулет Байсақовты Әбілхайыр ханға жібереді. Олар Әбілхайыр 

ханның қолдауы негізінде Орынбор экспедициясының басшысы Кирилловқа баруы керек 

болады. Қаракесек билері Әбілхайыр ханға Орта жүз жеріне көпестердің сауда керуенінің 

келуіне көмектесуін сұраған және Орта жүздің де Ресейдің қол астында екендігіне байланысты 

Ресей императоры қандай бұйрық берсе орындауға даяр екендігін жеткізеді. Егер Ресей 

керуендері Ташкент, Түркістан және Бұхара қалаларына аттанар болса Әбілхайыр хан, 

Қазыбек би және Дүйсенбай би өз адамдарымен оны қорғауға дайын екенін мәлімдейді.  

Осыдан кейін Орта жүз жері арқылы Ташкентке аттандырыла бастаған. Солардың бірі 

Вятск провинциясының Слабодск уездінің Төменгі Погост деревнясының татары Шубай 

Хашаметев 1741 жылы Ташкеттегі сапары жайлы Орынбор комиссиясына 1742 жылы мәлімет 

берген. Шұбай Хашаметов Мансұр Юсуповпен бірге тауарлар алып Орск қаласынан 

Ташкентке аттануға тиіс болған. Оны орта жүздегі арғынның Төлен батыры інілері Беріш және 

Байғожамен Ташкентке дейін бастап баруға және кері аман жеткізуді өзіне міндет етіп алған. 

Олар орта жүзге келіп Елек өзені бойында Төлен батырдың ауылында он күн қонған. Одан ары 

Түркістанға жеткеннен кейін Төле бидің балаларын Ташкентке дейін қорғауын өтінген. Төле 

бидің балалары Ташкентке баратын жол қауіпті болғаннан кейін Сырдария бойы арқылы 

жеткізген. Ташкент қаласында көпестер Төле бидашкент қаласында көпестер Төле бидің 

үйінде екі күн қонақ болған. Ташкентті бұл кезде Үсен бек (Кусян) деген адам басқарған. 

Шұбай мен Мансұр Ташкенттің сарттарын Орынборға келіп сауда жасауға көндіру қажет 

болған. Олар өз мақсатына жетіп Ташкенттен Орынборға өте көп көпестер аттанған. Түркістан 

қаласына жеткеннен кейін Төле бидің баласын кері қайтарып, ары қарай Ор қаласына аман-

есен жеткен. Шұбай Ташкент қаласында Жолбарыс пен Төле бидің басқарғанын жазады. Сол 

жылы Төле бидің әйелі мен екі баласының тұратынын, бұрын Төле бидің жылына 40 мың 

ақыны жыл сайын алып тұрғанын мәлімдейді. Жолбарыс хан өлгеннен кейін Үсен бек 

басқарып кеткенін, бірақ оны халық хан көтермеген. Мансұр кеткеннен кейін Төле би жоңғар 

билеушісі Қалдан Серенге барып өзін Ташкенттің ханы етіп сайлауын өтінбек болған [1].  

Орынбор губернаторы Неплюев 1745 жылғы Барақ сұлтанға хатында Орынбор 

айырбас саудасына қазақтардың келуі үшін қолдау көрсетуін сұрайды. Осы хаттан Барақ 

сұлтанның 1744 жылы күзде өзінің старшыны Даулетбек биді (Девлет Бакбия құжатта) 

аттандырғанын, қайтар жолда Дәулетбек би арқылы императорлық грамота, қылыш және 

басқа да заттар жіберілгенін жазады. Барақ сұлтан Неплюевтен көпестер жіберуді сұраған 

тәрізді, оған Ор бекінісінде тәрізді Орынбор бекінісіне Ресейден әртүрлі тауарлармен келетін 

көпестердің бұрынғыдан көп екендігін және өзі орналасқан Орынбор бекінісінде қазақтар мен 

азиялық халықтарға мүмкіндіктер қазір көп дейді. Егер уақыт ыңғайы келіп сіз маған келсеңіз 

кездесуге қуанар едім. Сізді жақын тұтудың белгісі ретінде қырмызы шұға, тонға қажетті түлкі 

терісі, әйеліңізге қамқа (камку из голей) жібердім [2].  

Барақ сұлтан 1745 жылы князь Петр Федоровичқа жазған хатында оны Ресей 

императорына мұрагерлікке өтуімен құттықтай отырып, осы хабарды бұхар ханына Ескендір 

сұлтан арқылы жеткізгендігін айтады. Осыдан соң бұхар ханы маған көпестер керуенін 

жіберіп, мені атақты билеріммен Ресейге жіберуін сұрады. Одан бөлек келесі жылы көктемде 

Бараққа дейін көпестер керуенін жіберетінін, одан ары оған атақты адамдарды қосып 

жіберуімді сұрады.  

Барақ Әндіжан, Наманган және Ходжент қалаларына старшын Сарымбет батырды 

жіберген. Ол қалалардағы халық билеушісі Абдулкарим бектің 900 мың әскері бар, 

Абдулкарим бек те келесі жылы көктемде бұхар ханымен бірге көпес керуенін аттандыруға 

уәде берген.  

Барақтың ұлы Шығай сұлтан Қалдан Серен мен Қалдан Шырынға барған, олар оған 

әйелдікке екі қызын беріп кері қайтарған. Қалдан Шырын Шығаймен бірге көптеген 

көпестерді жіберіп, Барақтың ол керуенді Орынборға саудаға апаруын сұраған және Барақ 

жақын арада жеткізетіндігін айтқан. Осы хатты Ескендір сұлтанмен бірге Баимбет, Тляубетя 

және Джианды барлығы бес адамды жіберген, оларды келесі көктемде кері қайтаруын 

сұрайды. Кубяк мырзаны Бұхар мен Абулкаримбектің елшілігімен бірге қайту үшін сонда 

қалуын сұраған. Барақ сұлтанның Орынбор саудасының жандануына үлесі жоғары болған. 

Соған байланысты Барақтың елшілігін бастап барған інісі Ескендір сұлтан старшындармен 

Санкт-Петербургте 1746 жылы Елизавета Петровнаның қабылдауында болады, Елизавета 

Петровна Неплюевке Барақ сұлтанға атқарған ісі үшін ақы беруін бұйырады [7].  

Келіссөздерде өзара тиімді сауда мәселелері маңызды орын алды. Шекаралық 

аудандардағы орыс бекіністері мен қоныстарының құрылысы XVII-XVIII ғасырларда сауда 

алмасуының тұрақты өсуіне әкелді.бекіністердің гарнизондарына аттар қажет болды, ал 

Ресейдің дамып келе жатқан өнеркәсібі шикізатқа, атап айтқанда былғары мен жүнге қажет 

болды. Қазақ және ортаазиялық көпестерді орыс мемлекеті шегінде әкімшілік қорғады, түрлі 

жеңілдіктерді пайдаланды. Сауданың ауқымын, мысалы, 1748 жылы 1741 жылмен 

салыстырғанда 7062 рубльге өскен Орынбордағы – Қазақстан мен Ресей арасындағы сауда 

орталығындағы кедендік кірістер бойынша бағалауға болады. Көбіне бір күнде саудаға 700-

ден 1000-ға дейін қазақ көпестері келетін. Орынборда 1745-1747 жылдар аралығында шамамен 

12 млн.рубль сомасына тауарларды орыс, қазақ, ортаазиялық көпестер сатты. Сауданың 

қарқынды дамуы XVIII ғасырдың соңына қарай Ресеймен сауда жасаған қазақ көпестерінің 

саны Орта Азиядан сауда жасағандардың санынан асып түсуіне алып келді  

Қазақстанның көшпенділері мен жартылай көшпенділерінің шаруашылығында 

ертеден қой өсіруге үлкен мән берілген. Қой шаруашылығы өнімдері көшпенділердің негізгі 

азығын құрады, үй өнеркәсібі үшін шикізат (жүн) берді, шекара сызығының айырбас 

пункттерінде және Далада кең алмасу нысанасы болды. Орыс-қазақ экономикалық 

қатынастарының дамуымен қой ақша функциясына ие болады.  

XVIII ғасырдың 40-жылдары Орынбор және Троицк айырбас сарайларына 30 мыңнан 

50 мыңға дейін қой жеткізілген. 1769 жылы бір Орынборда 140 мың қой сатылды, ал 1770 

жылы— 132 000. XIX ғасырдың 20-шы жылдары Орынбор желісіне айдап әкелінген 

қошқарлардың саны 400 000-нан асты.  

1747 жылы Неплюев Барақ сұлтанға көктемнен бастап азиялық көпестер мен 

қазақтардың тауарларымен саудаға келуін қамтамасыз етуін және өз қамқорлығына алуын 

сұрайды. Ембі бойын мекендеген қазақтардың 600 адамы жиналып Еділге дейін жорық 

жасағандығын және бір форпостқа шабуыл барысында олардың көбі талқандалып суға батып 

өлгенін жеткізеді және Барақ сұлтанға басқа билеушілер мен старшындарды тыныштыққа 

шақыруға үлес қосуына үміт артатынын айтады. Ор маңында көшіп жүрген қазақтардың 

ештеңеден қорықпай тыныштықта болатынын бұйырдым және саудаға Орынборға келуде еш 

қауіптенбеуіне болады дейді [3]. Ресей қазақтармен саудаға мүдделі болған, соған байланысты 

1747 жылы 22 қыркүйекте Елизавета Петровна бұйрық шығарады, сол бұйрық бойынша 

жоңғарлардан, шекарадағы қытайлардан, Орынборда сауда жасаған қазақтардан салық 

алынбайтын болады, салықты Ресей көпестері төлеуге тиіс деп шешеді [4].  

Ресей әкімшілігі Орта жүз қазақтарын Орынбор арқылы Ресеймен саудаға көндіре 

алмаған тәрізді. Соған байланысты 1749 жылы бригадир А.И.Тевкелев кіші жүзден қарағанда 

Орта жүзде адам саны мен байлығы көп, жылқылары мен жануарлары әлдеқайда жақсы, 

Орынборға Орта жүзден алыстығына байланысты аса қажеттілік болмаса ешкім бармайды, 

оның өзінде бес-он адам ғана барады, Орынборда тек Кіші жүздің өзінен Жайыққа құятын 

жердегілер ғана сауда жасайды, ал қалған Кіші жүз адамдары жердің шалғайлығына 

байланысты келмейді. Ор бекінісіне сауда ашылса онда Орынбордан қарағанда көп салық 

жинауға болады. Жәнібек тархан да Орта жүз старшындарымен бірге Тевкелевпен 21 шілдеде 

кездескенде: «Ор қаласында сауда ашылса ерлерден бөлек әйелдер де саудаға бара алады, 

қазақтар өз пайдасын көріп саудаға белсене араласады» - деп жауап берген [5].  

Орынбор арқылы Кіші жүз, хиуалықтармен бұхармен сауда жақсы жүргенінмен Орта 

жүзбен, Ташкентпен, қашқарлықтармен және Кіші Бухариямен сауда жүргізу үшін 1750 жылы 

Үй шебі мен Троицк бекінісінде жәрмеңке саудасы енгізіледі. Осы сауда негізінде жылқыдан, 

Қашқар және Ташкент тауарларынан сегіз айдың ішінде тоғыз мың рубль кеден салығы 

жиналған, жүз пұт күміс алынған, император әскеріне қажетті жылқыны алатын өте маңызды 

сауда орталығына айналған [6].  

 

Қолданылған әдебиеттер тізімі 

1. Ресей Көне Құжаттар Мемлекеттік архиві, 248, 138, 195-200 парақ  

2. РМК «Ғылым ордасы» ғылыми архиві, 11 қор, т-4, 157 іс, 48 парақ  



 

4345 
 

3. РМК «Ғылым ордасы» ғылыми архиві, 11 қор, т-4, 157 іс, 4 парақ  

4. Ресей Империясының Сыртқы Саясат Архиві, 122 қор, 1747, 5 іс, 4 парақ 5. Ресей 

Империясының Сыртқы Саясат Архиві, 122 қор,, 1722-1755 жж, 1 іс, 50-51 парақ  

6. Орталық Мемлекеттік Тарихи Архиві, 1341 қор, 1751 ж, 698 іс, 6 парақ  

7. Ресей Империясының Сыртқы Саясат Архиві, 122 қор, 1745-1746 жж., 9 іс, 61 парақ 

М. Қозыбаев атындағы СҚУ Қазақстан тарихы және әлеуметтік-гуманитарлық 

пәндер кафедрасының 3 курс студенті, Петропавл, Қазақстан. 

Ғылыми жетекшісі-Бимаканова З.Ш.  

 

Қазақтың сан ғасырлық тарихының ең жарқын беттерін жазған Алаш қозғалысы - 

тарихи-саяси, айрықша құбылыс ретінде ұлтымыздың мәдени- рухани даму жолын жаңа 

арнаға бұрғаны сөзсіз. Өйткені ол Қазақ баласының саясат, мәдениет сатысына көтерілгендігін 

айғақтай отырып, ендігі жерде ұлт ретінде дербес өмір сүруге, өзге елдермен терезесі тең 

халық ретінде азат күн кешуге болатындығына әлеуметті сендіре алған жаңашыл козғалыс еді.  

Ұлтының теңдігі үшін қауымдасумен де, қаламмен де, қарумен де күреске түскен Алаш 

қайраткерлерінің пәрменді еңбегі Алаш баласының есінен еш кетпек емес. Оның дәлелі - 

тәуелсіз Қазақстанның барлық түкпіріндегі қазақ зиялы қауымының ісіндегі, ойындағы 

алашшылдық сана. Бұл алашшылдық сана уақыт жылжыған сайын қазіргі қазақ қоғамында 

тереңдей түссе, халқымыздың ұлттық өресі де биіктей бермек. Алаш көсемі Әлихан – төрткүл 

дүниені дүр сілкіндіріп өткен Шыңғысханның 23-інші ұрпағы – төре тұқымынан бола тұра, 

Қасым хан, Абылай хан, Бөкей хан, Кенесары сынды халқы ақ киізге көтеріп хан тағына 

отырған емес. Қазақ халқының тарихында Шыңғысханның кейінгі ұрпақтары қарама-қайшы 

– екіұшты роль атқарды: бір жағынан, алғашқы кезеңде олар көшпелі ру-тайпалардың бірігіп, 

жаңа және қуатты қазақ мемлекетінің құрылуына ұйытқы болса, екінші жағынан – олардың 

билік үшін ішкі күрес-тартысы салдарынан «қазақ» деген этнонимді құрағанымен де, бірегей 

халық, ұлт болып толық пісіп-жетілмеген халықтың Орта, Ұлы, Кіші жүздер ретінде «үштік 

одаққа» бөлініп бытырауына түрткі болып, ақыр соңында бірінің соңынан бірін орыс 

империясының отарлығына душар етті. Міне, соңғы жайтты терең зерттеп білген Әлихан «Тірі 

болсам, хан баласында қазақтың хақысы бар еді, қазаққа қызмет қылмай қоймаймын!»,– деп, 

ертеден-ақ халқы алдында серт беріп, сол сертіне ақырғы демі біткенше адал болып өтті [1, 

110 б]. 

Қазақтың болашағына қызметін, өмірін арнаған Алаш қайраткерлерінің үні бола 

білген «Қазақ» газетінің бағасы мен мазмұны, ел үшін алған жауапкершілігі өте ерекше 

баспасөз болды. Бұл шындықты Ахмет Байтұрсыновтың замандастары тап басып танып, 

айтып кеткен. Ұлы жазушы Мұхтар Әуезов 1923 жылы Ахметтің 50 жылдык мерейтойына 

орай жазылған мақаласында «Қазақ» газетінің қазақ ұлтына жасаған қызметін Абайдың қазак 

әдебиетіне сіңірген еңбегіне пара-пар санайды. 1913 жылдың 2-ақпанынан 1918 жылдың 16-

қыркүйегіне дейін шығып түрған «Қазақ» жаңа дәуірдің шежіресі десе болғандай, оянған сана 

үніне айналған газет өз тұсында ең көп таралған басылым болды. Мұның басты себебі қазақ 

тарихының қилы-қилы кезендерінде замана ағымын, саясат аңғарын айнытпай тануында. 

Танып қана қоймай, ұлтына азаттық жолдың сілемін тауып, сүрлеуін нұсқады. «Оян, Қазақ» 

деп аттан салып, бостандық пен азаттықты аңсаған Ахмет Байтұрсынов, Әлихан Бөкейханов, 

Міржақып Дулатов сынды қыран ойлы қазақ зиялыларының күш-жігері, қайраты мен 

табандылығының арқасында дүниеге келген «Қазақ» ұзақ жылдар бойы ұраншыл айқайдың 

тоқпағында қалып, тапшыл саясаттың тозағына қарылды. Ақ-қараны айыртпас солақай саясат 

